
	1
	ՀՀ Էկոնոմիկայի նախարարություն
	Քննության առնելով Ձեր կողմից ներկայացված «Ստուգումներ իրականացնելու լիազորություն ունեցող մարմինների կողմից տնտեսավարող սուբյեկտների ֆինանսական կամ տնտեսական գործունեությանն առնչվող ստուգումների արդյունքների վերաբերյալ տեղեկությունները Հայաստանի Հանրապետության կառավարությանն առընթեր պետական եկամուտների կոմիտե ներկայացնելու մասին» և «Բնական գազի, էլեկտրական էներգիայի, խմելու և ոռոգման ջրի, կապի ծառայության մատակարարման գործարքների վերաբերյալ հարկային մարմին տեղեկություններ ներկայացնելու մասին» ՀՀ կառավարության որոշման նախագծերը (այսուհետ` Նախագծեր), հայտնում եմ, որ դրանց ընդունումը ներկայացված ձևաչափով նպատակահարմար չէ հետևյալ հիմնավորմամբ.

1. Եթե Նախագծերի ընդունման նպատակը տեղեկատվության ստացումն է, ապա միջազգային փորձը ցույց է տալիս, որ տվյալների փոխանակման լավագույն տարբերակը բոլոր վերահսկող մարմինների (տեսչությունների) համար տվյալների միասնական բազայի ստեղծումն է, որտեղ յուրաքանչյուր վերահսկող մարմին (տեսչություն) մուտք կունենա իր վերահսկողության ոլորտին առնչվող տեղեկատվությանը: Նախքան տվյալների միասնական բազայի ձևավորումը բարեփոխումների փուլում գտնվող երկրները տեղեկատվության փոխանակման բացը լրացնում են վերահսկող մարմինների (տեսչությունների) միջև տեղեկատվության փոխադարձ տրամադրման պայմանագրերի կնքման միջոցով: Պայմանագրերի փոխարեն հարցերը որոշ դեպքերում կարգավորվում են կառավարության որոշումներով: Այստեղ կարևորը փոխադարձության սկզբունքն է: 

2. Շատ կարևոր է տվյալների անհրաժեշտության հիմնավորվածությունը: Համաձայն տեսչական բարեփոխումների հայեցակարգի վերահսկող մարմիններին (տեսչություններին) տվյալներն անհրաժեշտ են ռիսկերի գնահատման համար, ինչը կատարվում է տվյալների բազաների հիման վրա` նախապես սահմանված մեթոդաբանությամբ: Տվյալների բազաները պետք է ներառեն տեղեկատվության այն ծավալը և տեղեկատվության այն կոնկրետ տեսակը, որն անհրաժեշտ և բավարար է ռիսկի գնահատման համար: Այդ իսկ պատճառով տեղեկատվության պահանջ ներկայացնելիս վերահսկող մարմինը (տեսչությունը) պետք է հստակ պատկերացնի և ներկայացնի թե տվյալ կոնկրետ տեղեկատվությունը ի±նչ նպատակի է ծառայելու և գործածության ի±նչ փուլեր է անցնելու:

3. Ենթադրվում է, որ Նախագծերի ընդունումը կարող է ազդեցություն ունենալ գործարար միջավայրի վրա: Այդ ազդեցության բացահայտման և գնահատման նպատակով Նախագծերը կքննարկվեն գործարար համայնքի հետ, որից հետո կներկայացվի դրանց վերաբերյալ ՀՀ էկոնոմիկայի նախարարության և գործարար համայնքի միասնական դիրքորոշումը:
	Առաջարկությունները չեն ընդունվել
	«Հարկերի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ 2010 թվականի հունիսի 24-ի ՀՕ-101-Ն օրենքը սահմանել է, որ <<Հայաստանի Հանրապետու-թյունում ստուգումների կազմակերպման և անցկացման մասին>> ՀՀ օրենքի 2-րդ հոդվածով ստուգումներ իրականացնելու լիազորություն ունեցող մարմինները հարկային մարմնին տեղեկություններ են ներկայացնում իրենց կողմից տնտեսավարող սուբյեկտների մոտ իրականացված ստուգումների այն արդյունքների վերաբերյալ, որոնք առնչվում են տնտեսավարող սուբյեկտի ֆինանսական կամ տնտեսական գործունեությանը: Օրենքը հստակ սամանել է նորմ, որը  ենթակա է պարտադիր կատարման: Առաջարկվող մոտեցումը կարող է քննարկվել առաջիկայում` ՀՀ օրենսդրության մեջ համապատասխան փոփոխու-թյուններ կատարելու նպատակա-հարմարության տեսանկյունից:

	2
	ՀՀ Ֆինանսների նախարարություն
	1. Հաշվի առնելով այն հանգամանքը, որ «Հարկերի մասին» Հայաստանի Հան​րա​պե​տու​​​թյան օրեն​քում փոփոխություններ եւ լրացում կատարելու մասին» Հայաստանի Հան​րա​պե​տու​​​թյան օրեն​​քի 1-ին հոդվածով (օրեն​քի 20-րդ հոդվածում կատարված փոփո​խու​թյամբ) նա​խա​​​տես​​ված` եր​​րորդ անձանց կողմից հարկային մարմնին պարտադիր ներկայացվող տե​ղե​կու​թյուն​​​​​ները, որոնք առնչվում են տնտեսվարող սուբյեկտների ֆինանսական կամ տնտե​սական գոր​​​​ծու​նե​ու​թյա​նը հարկային մարմինների կողմից պետք է բացառապես օգտա​գործ​վեն «Հար​կե​​​րի մասին» Հայաստանի Հանրապետության օրենքի 22-րդ հոդվածով նախատեսված կար​գով հար​կային պարտավորությունների հաշվարկման նպատակով, գտնում ենք, որ եր​րորդ ան​ձինք Հայաստանի Հանրապետության կառավարությանն առընթեր պետական եկա​մուտ​​ների կոմիտե պետք է ներկայացնեն միայն այն ստուգումների վերաբերյալ տե​ղե​կա​տվու​թյուն​​ները, որոն​ցում արձանագրված խախտման փաստերը կարող են հիմք հանդիսանալ տն​տե​​​​սավարող սուբ​յեկտի հարկային պար​տա​վո​րու​թյուն​ների մեծության հաշվարկման հա​մար, իսկ այն դեպ​քե​րում, երբ ստուգման ակտերում հար​կային պարտավորությունների մե​ծու​թյան հաշ​​​վարկման հա​մար հիմք հան​դիսացող խախտ​ման փաստեր առկա չեն, ապա դրա վե​րա​​բեր​յալ տե​ղե​կա​տվու​​թյուն Հայաս​տա​նի Հան​րա​պետության կառավարությանն առընթեր պե​տա​կան եկա​մուտ​նե​րի կո​​միտե չի ներ​կա​յաց​վում:

2. Նախագծով հաստատվող կարգի 4-րդ կետի համաձայն, ստուգումների իրակա​նաց​ման ընթացքում  ստու​​​գում իրականացնող մարմնի կողմից հայտնաբերված ապօրինի կամ ար​գել​ված գոր​ծու​նե​ու​​​թյան դեպ​քե​րի վերաբերյալ տեղեկությունը Հայաս​տա​նի Հան​րա​պե​տու​թյան կա​ռա​վա​րու​թյանն առըն​թեր պետական եկամուտների կո​​միտե ներկայաց​վում է հայտ​​​նա-բեր​ման պահից` մեկ աշ​խա​տանքային օրվա ընթացքում: Նախագծում կիրառված «հայտ​​​նա​​բեր​ման պահից» հաս​​​​կա​ցությունը տեղին չէ, քանի որ այն կարող է մեկ​նա​բան​վել տարբեր կերպ (մաս​նա​վո​րա​պես, ստուգողի կողմից խախ​​​տու​մը տեսնելու պահը, ակտը կազ​մելու օրը, ակ​տը ստուգվող մար​մ​նի կողմից ստո​րա​գրե​լու օրը եւ այլն) եւ պատճառ հան​դի​սա​նալ տե​ղե​կա​տվությունը սահ​ման​ված ժամկետից ուշ ներ​կա​​յաց​նե​​լու համար:  

 Նշվածի հետ կապված առաջարկում ենք «հայտնաբերման պահից` մեկ աշ​խա​տան​քա​յին օր​​վա ընթացքում» բառերը փոխարինել «փաստը արձանագրելուց հետո մեկ աշ​խա​տան​քա​​յին օրվա ընթացքում» բառերով

3. Նախագծին կից տեղեկությունների ներկայացման ձեւում նախատեսվել է ներկա​յաց​նել նաեւ համապատասխան տեղեկություններ ստուգմամբ արձանագրված պատասխանա-տվու​​​թյան տեսակի (ֆինանսական կամ վարչական) ու չափի վերաբերյալ, ինչը մեր կարծիքով Հա​​յաս​​տանի Հանրապետության կառավարությանն առընթեր պետական եկամուտների կո​մի​տե​ին  ան​​հրա​ժեշտ չէ: 

4. Նախագծով հաստատվող կարգի 3-րդ կետով առաջարկվում է ստուգումների ար​դյունք​ների վե​րա​բեր​​յալ տեղեկությունները հարկային մարմին ներկայացնելու հետ մի​աժ​ա​մա​նակ ներկայացնել նա​եւ ստուգման ակտերի տեսաներածված պատճենները: Նշված պա​րա​գա​յում կստացվի, որ մի​ե​ւ​նույն տեղեկատվությունը հարկային մարմին է ներ​կայացվելու եւ ստուգ​ման ակտի պատ​ճե​նի, եւ տեղեկությունների միջոցով: 

Հաշվի առնելով վերոնշյալը` կրկնակի տեղեկատվության տրամադրումից խուսափելու նպա​​​տակով, առաջարկում ենք կամ նախագծից հանել ստուգման ակտի տեսաներածված պատ​​​ճեն​նե​րը հարկային մարմին ներ​կա​յաց​նելու վերաբերյալ դրույթը, կամ համապատասխան փո​փոխություններ կատարել տեղեկությունների ձեւում:

5.Միաժամանակ առաջարկում ենք նախագծով սահմանել ստուգումների արդյունքների վե​​​​րա​բեր​յալ տեղեկությունների ֆայլի էլեկ​տրո​նային տեսքը եւ դրա լրացման ուղեցույցը սահ​մա​​նել ներկայացված նախագծով, այլ ոչ թե Հայաստանի Հանրապետության պետական եկա​մուտ​​ների կոմիտեի կողմից:
	Չի ընդունվել
Ընդունվել է

Ընդունվել է

Ընդունվել է

Չի ընդունվել
	«Հարկերի մասին» Հայաստանի Հան​րա​պե​տու​​​թյան օրեն​քում փոփոխություններ եւ լրացում կատարելու մասին» ՀՀ օրեն​​քի համաձայն, հարկային մարմին տեղեկություններ պետք է ներկայացնեն ստուգումներ իրականացնելու լիազորու​թյուն ունեցող մարմինների կողմից տնտեսավարող սուբյեկտների ֆինանսական կամ տնտեսա​կան գործունեությանն առնչվող ստու​գում​նե​րի արդյունքների վերաբերյալ: Առաջարկվող տարբերակում ստուգում իրականացնող մարմնին դժվար կլինի տարանջատել այն ստուգման արդյունքները, որոնք կարող են հիմք հանդիսանալ լրացուցիչ հարկային պարտավորություն հաշվարկելու համար:
Առաջարկությունը չի ընդունվել, քանի որ  ՀՀ կառավարության կողմից նախագծին հավանություն տալու դեպքում միայն կարելի է ծրագրային աշխատանքները սկսել:

	3
	ՀՀ տրանսպորտի և կապի նախարարություն
	Առաջարկություններ և դիտողություններ չկան:
	
	

	4
	ՀՀ գյուղատնտեսության նախարարություն
	Նախագծի հավելվածի  1-ին կետի <սույն կարգի Ձևով (կցվում է)> բառերը փոխարինել <համաձայն Ձևի> բառերով  և 3-րդ կետի 2-րդ նախադասությունը հանել, քանի որ ստուգման արդյունքների մասին պահանջվող տեղեկատվությունը  լիովին արտացոլում է ստուգման ակտի բովանդակությունը: Միաժամանակ հաշվի առնել, որ ստուգման ակտի տրամադրումը լրացուցիչ աշխատաժամանակ և ծախսեր է պահանջում, և կապված է տեխնիկական դժվարությունների հետ:
	Ընդունվել է
	

	5
	ՀՀ աշխատանքի և սոցիալական հարցերի նախարարություն
	1. <<Աշխատանքի պետական տեսչության մասին>> ՀՀ օրենքի 6-րդ հոդվածի համաձայն` աշխատանքային oրենuդրության և աշխատանքի իրավունքի նորմեր պարունակող այլ իրավական ակտերի կիրարկման նկատմամբ պետական հuկողության և վերահuկողության իրականացման ընթացքում աշխատանքի պետական տեuչությունը համագործակցում է պետական կառավարման, տեղական ինքնակառավարման և այլ մարմինների ու հաuարակական միավորումների հետ` փոխանակելով համապատաuխան տեղեկատվություն:

Ելնելով վերոգրյալից, ինչպես նաև նպատակ ունենալով աշխատանքային oրենuդրության կիրարկման նկատմամբ պետական հսկողության և վերահսկողության գործընթացների տեղեկատվական հիմքերի ապահովման արդյունավետության բարձրացումը, առաջարկում ենք Նախագծով սահմանել ստուգումներ իրականացնելու լիազորու​թյուն ունեցող մարմինների միջև տնտեսավարող սուբյեկտների ֆինանսական կամ տնտեսա​կան գործունեությանն առնչվող ստու​գում​նե​րի արդյունքների վերաբերյալ տեղեկատվության փոխանակման միասնական կարգ: Հետևաբար առաջարկում ենք Նախագծի վերնագիրը, 1-ին կետը և դրանով հաստատվող կարգը շարադրել նոր  խմբագրությամբ
	Չի ընդունվել
	«Հարկերի մասին» Հայաստանի Հանրապետության օրենքում փոփոխություններ և լրացում կատարելու մասին» ՀՀ 2010 թվականի հունիսի 24-ի ՀՕ-101-Ն օրենքը հստակ սահմանում է, որ <<Հայաստանի Հանրապետությունում ստուգումների կազմակերպման և անցկացման մասին>> ՀՀ օրենքի 2-րդ հոդվածով ստուգումներ իրականացնելու լիազորություն ունեցող մարմինները հարկային մարմնին տեղեկություններ են ներկայացնում իրենց կողմից տնտեսավարող սուբյեկտների մոտ իրականացված ստուգումների այն արդյունքների վերաբերյալ, որոնք առնչվում են տնտեսավարող սուբյեկտի ֆինանսական կամ տնտեսական գործունեությանը: Օրենքը հստակ սամանել է նորմ, որը  պարտադիր ենթակա է կատարման: Առաջարկվող մոտեցումը կարող է քննարկվել առաջիկայում` ՀՀ օրենսդրության մեջ համապատասխան փոփոխու-թյուններ կատարելու նպատակա-հարմարության տեսանկյունից:

	6
	ՀՀ առողջապահության նախարարություն
	առաջարկություններ և դիտողություններ չկան:
	
	

	7
	ՀՀ էներգետիկայի և բնական պախարների նախարարություն
	Համաձայն <<Էներգետիկայի բնագավառում և էներգասպառման ոլորտում պետական տեխնիկական վերահսկողության մասին>> ՀՀ օրենքի, տեխնիկական կանոնակարգերով սահմանված նորմերի պահպանման նկատմամբ ստուգումները (տեխնիկական ստուգումներ)  հիմնականում ձևակերպվում են տեղեկանքով կամ ակտ-կարգադրագրով և միայն կարգադրագրի չկատարելն է առաջացնում վարչական պատասխանատվություն (<<Վարչական իրավախախտումների վերաբերյալ>> ՀՀ օրենսգրքի 105-րդ հոդված):

Ուստի, առաջարկվում է <<Ստուգումներ իրականացնելու լիազորություն ունեցող մարմինների կողմից տնտեսվարող սուբյեկտների ֆինանսական կամ տնտեսական գործունեությանն առնչվող ստուգումների արդյունքների վերաբերյալ տեղեկությունները Հայաստանի Հանրապետության կառավարությանն առընթեր պետական եկամուտների կոմիտե ներկայացնելու>> կարգի 1-ին կետում <<…ֆինանսական կամ տնտեսական գործունեությանն  առնչվող  ստուգումների>> բառերից հետո լրացնել <<բացառությամբ տեխնիկական  ստուգումների (տեխնիկական կանոնակարգերով սահմանված նորմերի պահպանման նկատմամբ ստուգումներ)>> բառերը
	Չի ընդունվել
	Առաջարկությունը չի ընդունվել, քանի որ նախագծում հստակ  նշվում է, որ տեղեկություններ պետք է ներկայացվեն միայն տնտեսավարող սուբյեկտների ֆինանսական կամ տնտեսա​կան գործունեությանն առնչվող ստու​գում​նե​րի արդյունքների վերաբերյալ: 

	8
	ՀՀ բնապահպանության նախարարություն
	Որոշման նախագծի  1-ին կետի վերաբերյալ  ունի առարկություններ, քանի որ ՀՀ բնապահպանության նախարարությունը (բնապահպանական պետական տեսչությունը)  ՀՀ ԿԱ պետական եկամուտների կոմիտեին արդեն իսկ տրամադրում է տեղեկատվություն տնտեսավարող սուբյեկտների ֆինանսական կամ տնտեսական գործունեությանն առնչվող ստուգումների արդյունքների վերաբերյալ` համաձայն <<Բնապահպանական և բնօգտագործման վճարների մասին ՀՀ օրենքի կիրարկումն ապահովող միջոցառումների մասին>> ՀՀ կառավարության 2001թվականի հոկտեմբերի 17-ի N 986 որոշմամբ հաստատված  Բնապահպանական և բնօգտագործման վճարների  հաշվարկման և վճարման կարգի 8-րդ  և 10-րդ կետերի:

	Ընդունվել է
	Նախագծում կատարվել է վերապահում, որի համաձայն ներկայացվող տեղեկությունները չեն վերաբերվում բնապահպահպանական և բնօգտագործման վճարների համար ներկայացվող տեղեկություններին:

	9
	ՀՀ տարածքային կառավարման նախարար
	Նպատակահարմար ենք գտնում ստուգման ընթացքում հայտնաբերված խախտումների մասին տեղեկատվությունը ՀՀ կառավարությանն առընթեր պետական եկամուտների կոմիտե ներկայացնել ստուգումների արդյունքներն ամփոփելուց հետո, քանի որ ստուգման ընթացքում ձևավորված նախնական պատկերը, ստուգման արդյունքների ամփոփման ժամանակ կարող է փոփոխվել: Հետևաբար` առաջարկում ենք Նախագծի հավելվածով հաստատվող կարգի 4-րդ կետը խմբագրել` հաշվի առնելով նշվածը:


	Ընդունվել է
	Կետը վերախմբագրվել է` հաշվի առնելով նաև ՀՀ ֆինանսների նախարարության առաջարկու-թյունը:

	10
	ՀՀ քաղաքաշինության նախարարություն
	     1.Որոշմամբ ներկայացված կարգի 3-րդ կետից հանել <Դրանց հետ ներկայացվում են նաև ստուգման արդյունքում կազմված ստուգման ակտերի տեսաներածված պատճենները> բառերը, քանի որ անհրաժեշտ տեղեկատվությունն արդեն իսկ ներկայացվում  է  կարգին  կից ներկայացված  Ձևով:


	Ընդունվել է
	

	
	
	     2. 4-րդ կետում <մեկ աշխատանքային օրվա> բառերը փոխարինել <երեք աշխատանքային օրվա> բառերով:        

        
	Չի ընդունվել
	Առաջարկությունը չի ընդունվել քանի որ ապօրինի կամ արգելված գործունեության դեպքերի հայտնաբերման դեպքում անհրաժեշտ է օպերատիվ կարգով գործողությունների իրականացում

	
	
	Միաժամանակ հայտնում եմ, որ Հայաստանի Հանրապետության քաղաքաշինության  նախարարության  կողմից  իրականացվող ստուգումները չեն ներառում  իրավաբանական և ֆիզիկական  անձանց  ֆինանսական և տնտեսական բնագավառը: Դրանք անց են կացվում  ստուգելու կառուցվող օբյեկտների քաղաքաշինական և իրավական փաստաթղթերի առկայությունն  ու դրանց  համապատասխանությունը  ՀՀ օրենսդրությանը, ինչպես նաև  իրականացվող շինարարական աշխատանքների որակը և համապատասխանությունը  համաձայնեցված նախագծերին
	
	

	11
	ՀՀ տնտեսական մրցակցության պաշտպանության պետական հանձնաժողով
	1. Նպատակահարմար է Նախագծի 2-րդ կետը տեղափոխել Նախագծի հավելվածի 3-րդ կետ, քանի որ տեղեկությունները էլեկտրոնային եղանակով ներկայացնելու պահանջը ևս հանդիսանում է տեղեկության տրամադրման կարգի բաղկացուցիչ մաս, հակառակ դեպքում առաջարկում ենք Նախագծի 2-րդ կետում <<ներկայացնում են>> բառերը փոխարինել <<ներկայացվում են>> բառերով:
	Ընդունվել է
	

	
	
	2. Առաջարկում ենք տեղեկությունները ներկայացնելու Ձևը սահմանել առանձին հավելվածով` համապատասխան փոփոխություններ կատարելով Նախագծում : 
	Չի ընդունվել
	Առաջարկությունը չի ընդունվել քանի որ նախագծի կարգով կանոնակարգվում է Ձևի լրացման և հարկային մարմին ներկայացնելու առանձնահատկությունները

	12
	ՀՀ ԿԱ քաղաքացիական ավիացիայի գլխավոր վարչություն
	Առաջարկություններ և դիտողություններ չկան
	
	

	13
	ՀՀ արդարադատության նախարարություն
	1. Նախագծի 1-ին կետով հաստատված կարգի 3-րդ կետում անհրաժեշտ է «MS Excell» օտարալեզու տերմինը գրել հայերեն տառադարձությամբ, համաձայն «Իրավական ակտերի մասին»  ՀՀ օրենքի 36-րդ հոդվածի պահանջի:

         2.  Հիմք ընդունելով «Հարկերի մասին» ՀՀ օրենքի 20-րդ հոդվածի պահանջներն անհրաժեշտ է հստակ սահմանել, որ տրվող տեղեկությունները պետք է վերաբերվեն  տնտեսվարող սուբյեկտի մոտ իրականացված ստուգման արդյունքում, ստուգողի իրավասության շրջանակներում կատարված ֆինանսական կամ տնտեսական գործունեության ստուգումներին ու այդ բնագավառում հայտնաբերված խախտումներին:  Նման բացթողումը հատկապես առկա է  կարգով հաստատված ձևում:

        3.  Քանի որ «ՀՀ-ում ստուգումների կազմակերպման ու անցկացման մասին» ՀՀ օրենքի 3-րդ հոդվածով նախատեսված ստուգում իրականացնելու իրավասություն ունեցող մարմիններից շատ քչերն իրավունք ունեն  իրականացնելու տնտեսվարող սուբյեկտի   ֆինանսական կամ տնտեսական գործունեության ստուգում, ապա ցանկալի էր հստակ նշել տեղեկատվություն տալու պարտականություն ունեցող մարմիններին:

        4. Ձևից անհրաժեշտ է հանել նոտարին վերաբերվող դրույթը, քանի որ նոտարը տնտեսվարող սուբյեկտ չի հանդիսանում: Բացի այդ, նոտարի ֆինանսական   գործունեության նկատմամբ հսկողության իրավունք ունի միայն հարկային մարմինը:  Քանի որ նոտարը տնտեսվարող մարմին չէ, ապա այդ բնագավառում նրա գործունեության նկատմամբ ստոգող մարմին չի նախատեսված:  

         5.  Ձևում «սոցիալական քարտի համարը» բառերից հետո անհրաժեշտ է լրացնել «/առկայության դեպքում/» բառերով` նկատի ունենալով, որ սոցիալական քարտ ունենալու պահանջը պարտադիր չէ, համաձայն «Սոցիալական ապահովության քարտերի մասին» ՀՀ օրենքի պահանջի, իսկ «Անհատ ձեռներեցի» բառերն անհրաժեշտ է փոխարինել «Անհատ ձեռնարկատեր» բառերով` համաձայն ՀՀ քաղաքացիական օրենսգրքի պահանջի:
	Ընդունվել է

Ընդունվել է

Ընդունվել է

Ընդունվել է

Ընդունվել է
	


